
Nuuk 28. April 2010

Inatsisartut suleriaasiat § 36 immikkoortoq 1 naapertorlugu Naalakkersuisunut imaattumik 
apeqquteqarniarpunga.
 

Naalakkersuisunut Apeqqut: 
• Qassutaarsiutinut saliinermut atatillugu aningaasat qassit atorneqarpat? 
• aammalu kikkut aningaasaleqataappat? 
• kiisalu qassutaarsiutit ningittagaarsiutillu qanoq annertutigisut qaqinneqarpat? 
• Aammalu qaleralinniarnerup  matusaanerani aalisartut qassit mattunneqarpat? 

Kiisalu suliffissuarnut aalisartunullu annaasat qanoq aningaasanngorlugit 
annertutigaat?

(Inatsisartunut ilaasortaq Hans Enoksen, Siumut)

Tunngavilersuut: 

Ukiarmi qaleralinniarnerup matoqqatitaanerani Uummannami eqqaanilu, kiisalu Upernavimmi 
eqqaanilu qassutaarsiutinut saliinermi aningaasat qassit atorneqarnersut paaserusuppakka 
neriuppungalu ersarissumik akineqassallunga. Aammalu aningaasat qaasit atorneqarpat kikkullu 
aningaasaliippat qassutaarsiutinik saliginermi.

Kiisalu Namminersorlutik oqartussat qanoq aningaasaliissuteqarpat?

Taavalu aamma saliginermi qanoq amerlatigisut qassutaarsiutit qaqinneqarpat? Saliginermilu 
angusat pillugit nalunaarusiortoqarnersoq ilanngullugu paaserusunnarpoq.

Qaleralinniarnermillu unititsinermi ullut qassit matoqqatitsisoqarpa? Aalisartullu qassit 
eqqorneqarpat? Aammalu aningaasarsiassat qassit aalisartunik annaaneqarpat?

Taavalu suliffissuarnut tulaassassat qanoq annertutigisut annaaneqarpat tonsinngorlugit 
aningaasanngorlugillu paaserusuppakka.

Aammalu kommune-ip akileraarutitigut isertitassaralui annaasat qanoq annerutigaat?

Apeqqutikka ullut suliffiusut qulit qaangiutsinnagit akineqarnissaat kissaatigaara.

1


